Bernama
wm V2lag 09 12

Lummut

inonim dengan teksi merah

jambu, Pulau Pangkor juga

dikenali dengan hasil laut-
nya terutama ikan bilis mata bi-
ru.

Bagi pelancong domestik khu-
susnya, tidak sah kunjungan ke
destinasi peranginan bebas cukai
ini jika tidak membawa pulang
hasil laut itu, baik sebagai buah
tangan ataupun untuk kegunaan
sendiri.

Harganya juga boleh tahan,
mencecah RM200 sekilogram ba-
gi yang bergred premium. Jus-
teru, tidak menghairankan jika
hidupan laut ini menjadi buruan
nelayan di perairan berkenaan.

Berpeluang mengikuti seorang
nelayan bilis yang juga peniaga
ikan bilis mata biru, M Muthu
turun ke laut bagi menangkap
“permata” Pulau Pangkor itu ba-
ru-baru ini, Bernama menyak-
sikan sisi jerih nelayan untuk
mendaratkan hasil laut itu dan
memahami kewajaran harga pre-
mium yang dikenakan.

‘Muthu, 60, anak jati Pulau
Pangkor dan lebih tiga
dekad menjadi nelayan
ikan bilis.

“Ikan bilis mata biru dikenali
sedemikian kerana memiliki ma-
ta biru, bersaiz kecil, tidak ber-
tulang ataupun perut. Akan te-
tapi, tidak semua ikan bilis ini
bermata biru. Cuma saiznya saja
sama, iaitu sekitar satu sen-
timeter,” katanya.

Menurutnya, antara keis-
timewaan ikan bilis itu ber-
banding bilis lain ialah ti-
dak perlu dikopek se-

belum dimasak.

Memiliki rasa kurang masin
serta rangup, ikan bilis ini juga
sesuai dijadikan peren-
cah untuk pelbagai je-

nis masakan lain.
Seawal 4.30 pagi,

Bernama = menaiki
bot bersama-sama
Muthu dan 20 orang
awak-awak, mem-
belah perai-

ran Pu-

lau Pangkor. Meskipun cuaca te-
nang, suasanalaut yang gelap-ge-
lita sedikit-sebanyak mencetus-
kan rasa gerun di hati.

Namun, itulah rutin Muthu dan
nelayan-nelayan lain hampir sa-
ban hari, demi memastikan da-
pur berasap selain permintaan
pelancong dipenuhi. Itupun ber-
gantung pada rezeki.

AWAK-awak giat
memproses ikan

“Kita turun ke laut setiap hari
dari jam 5 hingga 8 pagi dan dari
2 petang hingga sekitar 8 malam.
Namun, -segalanya bergantung
pada cuaca. Jika cerah (cuaca)
akan ada hasil dibawa pulang,
tetapi jika hujan lebat, kita tidak
ke laut kerana kawanan ikan bilis
tidak akan timbul di permukaan
ajir,” katanya. - :

PARA NELAYAN
melakukan kerja-kerja
merebus ikan bilis mata
biru di perairan Pulau
Pangkor, Lumut.




